
Deklaratë e privatësisë

për qëllime të 

përpunimit të të dhënave personale në lidhje me 

nga misioni i Bashkimit evropian për sundim të ligjit në      Kosovë 
	1. HYRJE 

	Mbrojta e privatësisë suaj, që përfshinë të dhënat tuaja personale, është tejet e rëndësishme për Bashkimin Evropian dhe Misionin e PPSM të Bashkimit Evropian për Sundim të Ligjit në Kosovë (më tej në tekst “EULEX KOSOVA”). Me rastin e përpunimit të të dhënave personale ne pasqyrojmë dispozitat e Kartës për të Drejtat themelore të Bashkimit Evropian, dhe në veçanti dispozitat e nenit 8 të saj. Kjo deklaratë e privatësisë shpjegon mënyrën e përpunimit të të dhënave tuaja nga EULEX KOSOVA për qëllimin për të cilin ato mblidhen dhe të drejtat tuaja si subjekt i të dhënave. 

Të dhënat tuaja personale përpunohen në pajtim me parimet dhe dispozitat e përcaktuara në legjislacionin përkatës për mbrojtjen e të dhënave, që përfshinë Rregulloren (BE) 2018/1725 të Parlamentit Evropian dhe të Këshillit të datës 23 tetor 2018 për mbrojtjen e personave fizikë në lidhje me përpunimin e të dhënave personale nga ana e institucioneve, organeve, zyrave dhe agjencive të Bashkimit Evropian dhe për lëvizjen e lirë të këtyre të dhënave, dhe shfuqizimin e rregullores (KE) nr. 45/2001 dhe vendimit nr. 1247/2002/EC që nga data 11 dhjetor 2018, e përafruar me dispozitat e rregullores së përgjithshme për mbrojtjen e të dhënave (BE) 2016/679 dhe në pajtim me udhëzimin CivOpsCdr 12-2018 dhe Procedurën Standarde të Operimit (PSO) të Eulex Kosova për mbrojtjen e të dhënave personale. 

Misioni ka për synim që mbrojtja e të dhënave të bëhet në pajtueshmëri të plotë me standardet e përcaktuara në kornizën e re juridike përmes përdorimit të instrumenteve fleksibile miqësore për privatësinë me mbrojtje të duhura. Të gjitha të dhënat e natyrës personale – përkatësisht të dhënat që mund të ju identifikojnë në mënyrë të drejtpërdrejtë apo të tërthortë – do të trajtohen në mënyrë të drejtë dhe të ligjshme me kujdesin e nevojshëm.

 

	2. QËLLIMI I OPERACIONIT TË PËRPUNIMIT

	Përpunimi i të dhënave për veprimtari financiare bëhet për kryerjen e pagesave për pjesëtarët e Misionit dhe personat e tjerë, sipas nevojës. Përvec kësaj, përpunimi bëhet edhe për të siguruar që pagesat për furnizimet, shërbimet dhe punët e kryera për furnitorët e EULEX Kosova ekzekutohen në pajtueshmëri me rregullat dhe rregulloret e aplikueshme. Përpunimi i të dhënave është i nevojshëm edhe për mbajtjen e dokumentacionit mbështetës të duhur të të gjitha transaksioneve financiare të Misionit dhe pjesëtarëve ndërkombëtarë të Misionit. 

Pa paragjykim ndaj dispozitave të sipërme, EULEX Kosova/Njësia për financa përpunon edhe çdo të dhënë relevante me kërkesë të dhe/apo në pajtueshmëri me kriteret e bankave apo autoriteteve mbikëqyrëse financiare dhe procedurat specifike të përputhshmërisë si pjesë e identifikimit të klientëve dhe zbatimit të legjislacionit në drejtim të politikave “Njiheni klientin tuaj” dhe akteve kundër pastrimit të parave. 


	3. TË DHËNAT E PËRPUNUARA 

	Të dhënat, përfshirë të dhënat personale, që mund të përpunohen për qëllimin e dhënë mund të jenë si në vijim: 

1. Shtesat që i takojnë pjesëtarëve të misionit:

· mbiemri(mbiemrat), emri (emrat) e dytë dhe emri (emrat) e parë
· data dhe vendi i lindjes 
· informatat për kontakt (si email, numri i telefonit, adresa)

· data e parashikuar e mbërritjes, data e mbërritjes në Mision 
· data e fillimit dhe mbarimit të kontratës 
· titulli dhe numri i pozitës në EULEX Kosova 
· departamenti dhe ekuivalenti 

· vendi ku është i vendosur për punë 
· regjimi (i deleguar apo i kontraktuar)

· kategoria e grupit (stafi lokal)

· deklarata e vendbanimit (vetëm stafi ndërkombëtar i kontraktuar)

· numri i kartës ID të misionit 
· email i misionit 
· paga (shuma, valuta)

· gradimi i pjesëtarëve të kontraktuar të misionit 
· shuma e mëditjeve (pjesëtarët ndërkombëtarë të stafit) 

· informatat e llogarisë bankare 
· arsyet/përshkrimi i pagesave të shtesave 

· certifikata e regjistrimit tatimor: data e lëshimit, numri i identifikimit (stafi lokal i kontraktuar)

· datat e fillimit dhe përfundimit të sigurimit 
· përfituesit (EULEX Kosova dhe CIGNA) – emrat dhe lidhja me vartësit 
· regjistrimi i familjarëve të pjesëtarit të stafit në sigurim: emri, data e lindjes, lidhja familjare 

· ditët e pushimit pa pagesë 

· aranzhimet e udhëtimeve të paguara nga misioni (si datat, akomodimi, bileta e fluturimit, itinerari) 

· numri i ditëve të shfrytëzuara të pushimit mjekësor 

· informatat për zhvendosje në vend të punës, si datat, vendi 

· informata rreth çregjistrimit: informata nëse pjesëtari i stafit ka kthyer pasuritë e nënshkruara në emër të tij dhe pasjen apo mospasjen e pagesave pezull për Misionin 

· vërtetimet e pushimit mjekësor për stafin lokal dhe vendimi i ShM për stafin ndërkombëtar në rast të pushimeve mjekësore shtesë shpije në azhurnim të shtesave (pa informata shëndetësore)

· vërtetimet e konfirmimit të shtatzënisë 
2. Shtesat për personat e tjerë që nuk janë pjesëtarë të misionit 
· informata të pasaportës dhe letërnjoftimit: emri, gjinia, data dhe vendi i lindjes, shtetësia, numri i pasaportës apo identifikimit, datat e lëshimit dhe skadimit,

· informatat për kontakt (si email, numri i telefonit, adresa)

· funksioni profesional, titulli i pozitës

· vendi i punës

· shuma e shtesave të udhëtimit

· informatat e llogarisë bankare
· arsyet/përshkrimi për pagesën e shtesave

· numri identifikues i regjistrimit tatimor

· aranzhimet e udhëtimit të paguara nga misioni (si datat, akomodimi, biletat e transportit, itinerari) 

3. Pagesat për furnizimet, shërbimet, punët
· emri, mosha, gjinia, data e lindjes, shtetësia, numri i pasaportës, numri i identifikimit dhe funksioni profesional i personit fizik që pranon pagesë 
· informatat për kontakt (adresa e e-mail, numri i telefonit, numri i faksit, adresa, kompania dhe departamenti, faqja e internetit/adresa në internet) e personave fizikë që pranojnë pagesa 
· informatat e llogarisë bankare (si: emri i bankës, adresa, IBAN dhe kodet BIC)

· arsyet/përshkrimi i pagesës së shtesave 

· nr. identifikues tatimor

· adresa e vendbanimit, gjendja martesore dhe informatat e pasaportës të zyrtarëve autorizues dhe të kontabilitetit të Misionit 
4. Tatimi mbi vlerën e shtuar (TVSh) 
· informatat e akreditimit nga MPJ (emri, data e lindjes, gjinia, numri i kartës, data e lëshimit dhe skadimit dhe fotografi)

· fletëpagesat, faturat e siguruara nga pjesëtarët ndërkombëtarë të misionit me kërkesën mujore private për TVSh 
· informatat e kufizuara të kartave debit/kredit të përdorura për pagesën 


	4. KONTROLLUESI I OPERACIONIT TË PËRPUNIMIT 

	Kontrolluesi që përcakton qëllimin dhe mënyrat e aktivitetit të përpunimit është Misioni i PPSM EULEX Kosova. Sektori i EULEX Kosova përgjegjës për menaxhimin e përpunimit të të dhënave personale është NJËSIA e FINANCAVE nën mbikëqyrjen e Shefit të Misionit apo zëvendësit që vepron në emër të Shefit të Misionit.


	5. MARRËSIT E TË DHËNAVE

	Marrësit e të dhënave tuaja mund të jenë
· Shefi i Misionit apo zëvendësi që vepron në emër të tij
· Stafi i Misionit në Njësinë e Financave 
· Zyrtarët e Misionit për verifikim ex-ante (përveç kërkesave private për TVSh)

· Kontrolluesi financiar ex-post i Misionit (përveç kërkesave private për TVSh)

· Zyrtarët autorizues relevant të Misionit (përveç kërkesave private për TVSh)

· Auditorët e jashtëm nga organe të ndryshme të BE-së (Shërbimi i brendshëm i auditimit, Gjykata Evropiane e Auditorëve) apo sipas caktimit nga Komisioni i BE-së (përveç kërkesave private për TVSh)

· Menaxheri i programit FPI.3 të Komisionit Evropian dhe menaxheri i tij i drejtpërdrejtë i përcaktuar për EULEX Kosova (përveç kërkesave private për TVSh)

· Banka TEB ShA, Kosovo, (përveç kërkesave private për TVSh)

· Banka Procredit ShA, Kosovë, (përveç kërkesave private për TVSh)

· Banka KBC, Bruksel (përveç kërkesave private për TVSh)

· CIGNA INTERNATIONAL HEALTH SERVICES BVBA 

· Sigma Interalbanian Vienna Insurance Group JSC

· Shërbimet fiskale shtetërore të Kosovës në lidhje me rimbursimin e TVSh 
· Gjykatat vendore dhe ndërkombëtare 
Informatat e cekura nuk do të iu komunikohen palëve të treta, përveç kur është e domosdoshme për qëllimet e dhëna më lartë.


	6. DHËNIA, QASJA DHE KORIGJIMI I TË DHËNAVE 

	Ju keni të drejtë t’i qaseni të dhënave tuaja personale dhe të drejtë të korrigjoni të dhënat personale të pasakta apo të mangëta, si dhe të kërkoni largimin e të dhënave tuaja personale, nëse ato janë mbledhur në mënyrë të paligjshme, kërkesë kjo që do të zbatohet brenda një muaji nga paraqitja e kërkesës suaj nëse ajo konsiderohet legjitime. Nëse keni ndonjë pyetje rreth përpunimit të të dhënave tuaja personale, ju mund t’i drejtoni ato në kutinë postare funksionale: info@eulex-kosovo.eu  
 

	7. baza ligjore për OPERACIONIN e përpunimit 

	Baza ligjore përveç legjislacionit të lartcekur për mbrojtjen e të dhënave:
· Veprimi i përbashkët i Këshillit 2008/124/CFSP, datë 4 shkurt 2008, së bashku me Veprimet e Përbashkëta dhe Vendimet pasuese të Këshillit për ndryshimin dhe zgjatjen e Veprimit të Përbashkët 2008/124/CFSP, i fundit Veprimi i Këshillit (CFSP) 2021/904
· Plani operacional i rishikuar (EEAS(2021/540 datë 18/05/2021)
· Udhëzimi i Komandantit të Operacioneve Civile 12/2018 për PSO rreth Mbrojtjes së të dhënave personale 
· PSO e EULEX Kosova për mbrojtjen e të dhënave (2019-EULEX -0002-01)

· Doracaku i Instrumenteve të Shërbimit të Komisionit Evropian për Politikën e Jashtme për procedurat financiare dhe të kontabilitetit për Misionet e PPSM (ver. 1.0, 19 mars 2018)

· Rregulloret financiare të BE-së dhe Rregullat e Zbatimit (2018)

· Marrëveshjet e kontribuimit mes EULEX Kosova dhe Komisionit Evropian 
· Rregullat financiare të brendshme të EULEX Kosova (2012-EULEX-0045-02)

· Udhëzuesit financiarë të EULEX Kosova për të hyrat e ndryshme (2012-EULEX-0027-03); shpenzimet e misionit (2012-EULEX-0028-01); llogaritë e shlyerjes së parave të gatshme (2012-EULEX-0026-02); shpenzimet e përfaqësimit (2012-EULEX-0023-03) dhe lista e pagave të stafit (2012-EULEX-0008-043). 
· Dekretet dhe procedurat e bankave relevante vendore dhe ndërkombëtare dhe të kompanive të sigurimit 
· Dekretet e Bankës Qendrore të Kosovës

· Vendimet e gjykatave vendore dhe ndërkombëtare 
Të dhënat personale përpunohen për ekzekutimin e mandatit të Misionit. 



	8. KUFIZIMI KOHOR PËR RUAJTJEN E TË DHËNAVE 

	Mbajtja e të dhënave: 

Të dhënat personale mbahen për një periudhë maksimale prej 10 vitesh nga data e kryerjes së pagesës së fundit apo përtëritjes së fundit të mandatit (periudha buxhetore) me të cilin ato ndërlidhen.

Fletëpagesat në lidhje me kërkesat private për TVSh duhet të shkatërrohen fizikisht me mbylljen përfundimtare të mandatit përkatës (periudhës buxhetore). Të dhënat/dosja elektronike përkatëse duhet të fshihet njëkohësisht. 
Në rast të ndonjë incidenti të sigurisë/hetimeve penale, çdo e dhënë përkatëse është nën legjislacionin specifik (pra të Kosovës apo BE apo Shteteve Anëtare të BE-së).  

Siguria e të dhënave: 

Masat e duhura organizative dhe teknike të sigurisë do të zbatohen sipas rregullave dhe procedurave përkatëse për mbrojtjen e të dhënave 
· për të parandaluar personat e paautorizuar të kenë qasje në sisteme kompjuterike; leximin, kopjimin, ndryshimin apo largimin e paautorizuar të mediave të ruajtjes; regjistrimin e paautorizuar në memorie; zbulimin/tregimin e paautorizuar; ndryshimin apo largimin e të dhënave personale të ruajtura; personave të paautorizuar nga përdorimi i sistemeve për përpunimin e të dhënave me anë të mundësive për transmetimin e të dhënave;

· për të siguruar që përdoruesit e autorizuar të sistemit të përpunimit të të dhënave të mos mund t’i qasen të dhënave personale të tjera përveç atyre për të cilat iu referohen të drejtat e tyre të qasjes; mundësia për të kontrolluar hyrjet në sistem; dhe që të dhënat personale që përpunohen në emër të palëve të treta mund të përpunohen vetëm me udhëzim të kontrolluesit; dhe që, gjatë komunikimit apo transportimit të të dhënave personale, të dhënat të mos mund të lexohen, kopjohen apo fshihen pa autorizim;

· të regjistrohet se cilat të dhëna personale janë komunikuar, në çfarë kohe dhe tek kush.

Përkufizim i masave të sigurisë 
Dosjet elektronike: Të dhënat personale të mbledhura ruhen në serverë që i respektojnë rregullat përkatëse të sigurisë. Të dhënat personale do të përpunohen nga stafi i caktuar. Dosjet do të kenë qasje të autorizuar. Masat sigurohen për të parandaluar entitetet jopërgjegjëse nga qasja në të dhëna. Qasja e përgjithshme në të gjitha të dhënat personale të mbledhura dhe të gjitha informatat e ndërlidhura është e mundshme vetëm për marrësit me UserID / Password.
Dosjet fizike: Kur nuk janë duke u përdorur, kopjet fizike të të dhënave personale të grumbulluara do të ruhen në një mbajtës të siguruar me rregull dhe të kyçur. 

	9. KONTAKTI I RUAJTJES SË TË DHËNAVE: KËSHILLTARI I MISIONIT PËR MBROJTJEN E TË DHËNAVE 

	Në rast të ndonjë pyetje rreth mbrojtjes së të dhënave tuaja personale, ju mund të kontaktoni edhe Këshilltarin e Misionit për mbrojtjen e të dhënave (KMMDh)– këshilltarin ligjor - në emailin funksional të Misionit: MDPA@eulex-kosovo.eu

	10. MJETET JURIDIKE 

	Ju në çdo kohë keni të drejtë për mjete juridike të cilat mund t’i drejtoni tek Shefi i Misionit në EULEX Kosova, duke kopjuar KMMDh (këshilltarin ligjor).
 


